
методикаси ҳақида фикр юритилади. 

Аннотация: В данной статье излагается методика применения метода 

техники «Ассессмент» инновационной педагогической технологии при изучении темы 

«Неравенства Гейзенберга (Соотношения неопределенностей)» раздела атомной 

физики. 

Annotation: This article describes the methodology for applying the method of the 

"Heisenberg's Inequalities (Uncertainty Relations)" in the section of atomic physics. 

Зарраларнинг хоссалари шу даражада турли-туманки, уларни бизни ўраб турган 

макрожисмларнинг хусусиятлари билан таққослаб бўлмайди. Лекин у ѐки бу 

объектларни характерлаш учун корпускуляр ва тўлқин хоссалардан фойдаланилади. 

Аммо бу объектларга зарра ва тўлқинларнинг барча хоссаларини қўллаб бўлмайди. 

Масалан, электронлар тўлқин хоссаларининг мавжудлиги уларга классик 

механикадаги баъзи тушунчаларни қўллашга чеклашлар қўяди. 

Ана шу чеклашлар қуйидагилардан иборат бўлади. Классик механикада зарралар 

қуйидаги асосий хоссаларга эга бўладилар: ҳар қандай зарра ихтиѐрий вақт 

моментида фазода қатъий белгиланган ўринни эгаллайди(“ўрин” дейилганида зарра 

оғирлик марказининг фазодаги координатаси тушунилади) ва маълум бир импульсга 

эга бўлади. Макроскопик зарраларнинг ҳолати ва тезлигини бир вақтда аниқ ўлчаш 

имконияти макроскопик зарраларнинг ўзига хос хусусияти бўлиб, классик физикада 

зарралар системасининг ҳолати уларнинг координаталари ва импульслари тўплами 

билан тўла характерланади. Аммо зарраларда масалан, электронларда тўлқин 

хоссаларининг мавжудлиги зарралар системасининг ҳолатини мана шундай 

асослашга тегишли чеклашлар киритади. 

Агар кўрилаѐтган зарра фазонинг xxx , оралиғида бўлса, унда бу зарранинг х 

ўқидаги ҳолати, яъни координатасини ўлчашдаги ноаниқлик x бўлади. Зарранинг 

тўлқин хусусияти ҳисобга олинса, унинг тўлқин функция амплитудаси тақрибан x  

га тенг бўлган оралиқда нолдан фарқли эканлигини кўриш мумкин. Маълумки, 

бундай функция гармоник тўлқинларнинг суперпозицияси натижасида ҳосил 

қилинади ва ўзи эса гармоник тўлқин бўлмайди. Уни тўлқин вектори модулининг 

қийматлари k оралиқда узлуксиз ўзгарадиган гармоник тўлқинларни қўшилиши 

натижасида ҳосил бўлган x  узунликка эга тўлқин пакет дейиш мумкин. У ҳолда бу 

пакет учун ўринли бўлган муносабатдан фойдаланиб, қуйидаги тенгсизликни ҳосил 

қилиш мумкин: 

hpx x  . 

Агар бу тенгсизликда 0x  бўлса,  xp  бўлади ѐки аксинча 0 xp  бўлса, 

x  бўлади. Бундан x  ва xp  катталикларни бир вақтда катта аниқлик билан ўлчаб 

бўлмаслиги келиб чиқади. Юқоридаги  тенгсизликка Гейзенберг тенгсизлиги 

дейилади. 

Микрооламда зарра координатасини ва импульсини катта аниқлик билан ўлчаб 

бўлмайди. Бу Гейзенберг тенгсизликлари ѐки ноаниқлик муносабатларининг физик 

мазмунидир. 

Ана шу мавзуни ўқитиш методикасини такомиллаштиришда инновацион 

педагогик технологиянинг турли методларини қўлласа бўлади. Бундай методлардан 

бири “Ассессмент” техникаси методидир. Ушбу методни методни “Гейзенберг 

тенгсизликлари(Ноаниқлик муносабатлари)” мавзусини ўқитишда қўллашдан аввал 

бу методнинг моҳияти билан танишиб ўтайлик. 

Ушбу техника баҳолаш методи ичида усул сифатида қўлланилади. Техника - 

моҳирлик, усталик деган маънони билдиради. Демак, талабалар ўз билим, кўникма, 

малакаларини моҳирлик билан синаб, ўз-ўзларини баҳолашлари, бир синовдан 

ўтишлари мумкин. 

Ассесмент (ингл. - assessment - баҳо) ўз-ўзини тақдимот қилиш, 

маълум бир синовдан ўтиш деб белгиланади. 

Методнинг моҳияти қуйидагичадир. Ушбу метод ўтилган мавзуни 

талабалар томонидан ѐдга олиш, шу мавзу бўйича тренер профессор-ўқитувчи 

томонидан берилган топшириқ, вазифаларга мустақил равишда ўз 

муносабатларини билдириш, шу оркали эгалланган билим, кўникма, 

малакаларини ўзлари текшириб, баҳолашларига имконият яратиш ва 

профессор-ўқитувчи томонидан қисқа вақт ичида барча талабаларни ҳам илмий-

назарий, ҳам амалий жихатдан билимлари, кўникмаларини баҳолай олишга 

йўналтирилган. 

            Методнинг мақсади қуйидагидан иборат. Талабаларни машғулотда ўтилган 

мавзуни эгаллаганлиги ва мавзу бўйича таянч тушунчаларни ўзлаштириб олинганлик 

даражаларини аниқлаш, мустақил равишда ўзларининг билим даражаларини  баҳолай 

олиш, шунингдек, ўз билимларини бир тизимга солишга ўргатиш. 

            Методнинг қўлланишини қуйидагича баѐн қилиш мумкин. Ўқув 

машғулотларининг барча турларида(дарс бошланиши ѐки дарс охирида) ўтилган 

мавзуни ўзлаштирилганлик ларажасини баҳолаш, такрорлаш, мустаҳкамлаш ѐки 

оралиқ ва якуний назорат ўтказиш учун, шунингдек, янги мавзуни бошлашдан олдин 

талабаларнинг билимларини текшириб олиш, талабаларнинг дастлабки билимлари, 

кўникма, малакаларини аниқлаб олиш учун мўлжалланган. Ушбу методни машғулот 

жараѐнида ѐки машғулотнинг бир қисмида якка тартибдаташкил этиш мумкин. Ушбу 

методдан уйга вазифа беришда ҳам фойдаланса бўлади. 

Машғулот учун керакли воситалар қуйидагилардан иборат: тарқатма 

материаллар(имкони бўлса, бўлмаса талабалар ўз дафтарларига жадвални чизиб 

олишлари,берилган вазифа ва топшириқларни профессор-ўқитувчи томонидан 

эшитиб жавобларини жадвалнинг катакларнга тўлдиришлари шарт); жадвал учун 

топшириқлар. 

            Изоҳ: режа бўйича белгиланган мавзу асосида ва профессор-ўқитувчининг 

қўйган мақсади (текшириш, мустахкамлаш, баҳолаш)га мос тайѐрланган тарқатма 

материаллар тайѐрланади. 

Машғулотни ўтказиш тартиби қуйидагича бўлади: талабалар иш тартиби, 

белгиланган мақсад, унга қўйилган талаб ва қоидалар билан таништирилади; 

1) тарқатма материаллар таркатилади ѐки профессор-ўқитувчи томонидан айтиб 

турилади, талабалар дафтарларига белгилаб олишади; 

2) талабалар якка тартибда ўтилган мавзу ѐки янги мавзу бўйича 

тарқатма материалдаги берилган вазифа, топшириқлар билан танишадилар (вазифа ва 

топшириқлар экранда слайд оркали кўрсатилиши, талабалар эса тарқатма материалга 

ѐки дафтарларига факат жавобларини ѐзишлари мумкин ѐки бўлмаса тарқатма 

материалнинг бир томонида топшириқлар берилиши орка томонига 

эса жавоблар ѐзилиши мумкин, профессор-ўқитувчи шароит ва вазиятдан келиб чикиб 

ўзи ва талабалар учун қўлай ҳолатда иш тутади); 

3) талабалар тарқатма материалда мавзу бўйича берилган вазифа, 

топшириқларни (улар ўтилган мавзу, бўлим ѐки ўқув предмети асосида 

тўзилиши мумкин) ўзларининг билимлари асосида якка тартибда 

бажарадилар; 

4) профессор-ўқитувчи тарқатма материалда мавзу бўйича берилган 

топшириқлар, вазифаларни, имкони бўлса, экран ѐки ўзи огзаки айтиш оркали тўғри 

жавобларни кўрсатади ҳамда ҳар бир берилган жавобларни баҳо мезони билан 

таништиради; 

5) ҳар бир талаба тўғри жавоб билан ўзлари белгилаган жавобларнинг 

фаркларини аниқлайдилар, ўз-ўзларини текширадилар, баҳолайдилар. Шунингдек, 

билимларини яна бир бор мустаҳкамлайдилар; 

 6) профессор-ўқитувчи талабалар томонидан бажарилган ишларни йигиб олади 

ва уларнинг тўплаган баллари ѐки баҳоларини гуруҳ журналига кайд этади, 

ўтказилган дарсни якунлайди. 

Изоҳ: жадвалдаги катаклар сони нечта бўлиши профессор-ўқитувчи томонидан 

қўйилган мақсад, ўтилган мавзу ҳақидаги маълумотларга боғлиқ. Жадвалда, 

албатта, ўтилган мавзу бўйича маълумотлар ҳам илмий-назарий, ҳам амалий 

кўникмани текшириш, баҳолашга йўналтирилган тегишли вазифа ѐки топшириқлар 

бўлиши керак. 

            Қуйида ўқув мавзуси асосида бериладиган вазифа ва топшириқларга 

қўйиладиган талаблар кўрсатилган (1-жадвал). 

 

1-жадвал 

Ўқув предметининг бирор мавзуси ёки бўлими якуни асосида 

Мавзу: 

ТЕСТ 

Ўтилган мавзу бўйича 1-2 та тест берилади 

МУАММОЛИ ВАЗИЯТ 

Ўтилган мавзу асосида аниқ ҳаѐтий вазият, 

ҳодисага аеосланган муаммо берилади, талаба 

бўлажак мутахассис сифатида унинг тўғри 

ечимини топиши керак Сизнинг ҳаракатингиз... 

СИМПТОМ 

Ўтилган мавзу бўйича илмий-назарий фикрлар, 

ғоялар, таърифлар тугалланмаган фикр асосида 

берилади, масалан: ....таъриф беринг, ... илмий 

асосланг..., ѐритинг... ва ҳоказо. 

АМАЛИИ КУНИКМА 

Ўтилган мавзу мазмунини ҳаѐтда иш 

фаолиятида қўллашдаги кўникмаларга тегишли 

топшириқ берилади, масалан: чизинг, 

ҳисобланг, тўлдиринг, топинг, солиштиринг.. 

 

«Гейзенберг тенгсизликлари(Ноаниқлик муносабатлари)» мавзуси асосида 

бериладиган вазифа ва топшириқларга қўйиладиган талаблар кўрсатилган жадвал 

қуйидагидан иборат бўлади(2-жадвал): 

 

2-жадвал 

Ўқув предметининг бирор мавзуси ёки бўлими якуни асосида 

Мавзу: Гейзенберг тенгсизликлари(Ноаниқлик муносабатлари) 

ТЕСТ 

Гейзенберг тенгсизликлари бу............... 

А)  Классик физиканинг асосий 

муносабати 

В) Тенглик кўринишидаги ифода 

С) Ноаниқлик муносабатлари 

D)  Микрооламда зарра координатасини 

ва импульсини катта аниқлик билан ўлчаб 

бўлмаслигини кўрсатувчи тенгсизликлар 

МУАММОЛИ ВАЗИЯТ 

Мавзу баѐн қилинаѐтган вақтда 

аудиторияда ўтирган талабалардан бири 

маъруза ўқиѐтган профессор-ўқитувчини 

қуйидаги савол билан  чалғитди: «Бизларга 

ушбу мавзунинг нима кераги бор. Энг аввало 

уни мен тушуна олмадим. Менинг фикримни 

бошқалар ҳам қўллаб-қувватлайди. Қолаверса, 

классик физика қонунлари зарраларга оид барча 

қонуниятларни тўлиқ тушунтира олади»       У 

шу фикри билан кўпчилик талабаларнинг 

хаѐлини бузди, уларнинг баъзиларига ўзининг 

ғоясини тарғиб қила бошлади. Бунинг 

натижасида унинг тарафини олувчи талабалар 

ҳам пайдо бўлди. Шу вақтдаги сизнинг 

ҳаракатингиз... 

СИМПТОМ 

Луи де Бройль гипотезасига таъриф беринг  

 

АМАЛИИ КУНИКМА 

Гейзенберг тенгсизликларининг барча 

кўринишларини ѐзиб беринг 

 

Изоҳ: ушбу машқни тайѐрлашда унинг шакли ѐки катаклар сонининг 

кўп ѐки кам бўлиши ўқув предметининг хусусияти, мазмуни ва профессор-ўқитувчи 

томонидан қўйилган мақсадга, яъни профессор-ўқитувчи талабалардан нимани, яъни 

назарий билимлариними ѐки амалий билим, кўникма, малакалариними аниқлаб 

олмоқчи эканлигига боғлиқ бўлади.  Шунга қараб катаклардаги топшириқларнинг 

мазмуни  ўзгариши мумкин, лекин катаклар сони ѐки топшириқлар қанча бўлишидан 

қатъий назар, бундай жадвалларнинг ҳаммасида «Тест», «Симптом» бўлимлари 

сақланиб қолиниши зарур бўлади. 

Ушбу методнинг аҳамияти, профессор-ўқитувчи қисқа вақт ичида барча 

талабаларнинг билимларини ҳам илмий-назарий, ҳам амалий томондан 

текшира олади, уларнинг ўз-ўзларини баҳолашларига имконият яратади. 

Ўқув машғулоти қизиқарли бўлади ва талабаларнинг билимларни 

эгаллашга бўлган қизиқишлари ва масъулиятлари ортади. «Ассесмент» техникаси 

методидан бир дарснинг ўзида дарс бошланишида ўтилган мавзуни такрорлаш, 

мустаҳкамлаш ѐки янги мавзу бўйича талабаларнинг дастлабки билимлари, қандай 

тушунчаларни эгаллаганликлари ва шу дарснинг охирида эса бугунги мавзудан 

нималарни билиб олганликларини аниқлаш учун ѐки биринчи дарсда ўқув предмети 

бўйича талабалар кандай билим, кўникмаларга эга эканликларини аниқлаш ѐки 

оралиқ, жорий, якуний назоратда рейтинг балларини белгилашда фойдаланиш 

мумкин. 

